
Bakaðgerðir
Undirbúningur og eftirmeðferð
Heila- og taugaskurðdeild B-6



Ágæti skjólstæðingur

Í þessum bæklingi eru upplýsingar um það

sem þú getur átt von á í tengslum við bakaðgerðina.

Við viljum jafnframt hvetja þig til að leita

til hjúkrunarfræðinga og lækna deildarinnar

ef einhverjum spurningum er ósvarað

eða eitthvað er óljóst.

Hryggsúlan er samsett úr mörgum hryggjarliðum, sem eru úr beini. Þeir eru aðskildir 
með liðþófum. Liðþófakjarni er í miðju liðþófans. Hryggsúlan umlykur mænuna og 
liggja taugarætur út frá henni á milli hryggjarliða.

 

 		  Mynd 1. Hryggsúla

Brjósklos (Discus prolaps) kallast það þegar hluti liðþófakjarnans á milli tveggja 
hryggjarliða losnar og þrýstir á taugar sem ganga út frá mænunni.

 

Mynd 2 Hryggjarliðir og liðþófi			   Mynd 3. Sneiðmynd af liðþófa með brjósklosi

 

bakaðgerðir

Þrengsli í mænugöngum (Spinal stenoses) nefnist það þegar liðbogaþynna (lamina) er 
farin að þrengja að mænugöngunum. 

Mynd 4 Sneiðmynd af hryggjarlið

Undirbúningur fyrir aðgerð

Einhvern dag fyrir aðgerð mætir þú til undirbúnings og fræðslu á innskriftar-• 
miðstöð G-3 sem er fyrir ofan slysadeild á Landspítala í Fossvogi.

Læknar heila- og taugaskurðlækningadeildar og svæfingadeildar skoða þig • 
og kynna sér heilsufar þitt. Hjúkrunarfræðingur spyr einnig um heilsufar þitt 
og metur hjúkrunarþarfir þínar. Markmið þessarar upplýsingasöfnunar er að 
tryggja öryggi þitt og minnka líkur á aukaverkunum.

Ef þú tekur einhver lyf t.d. hjartalyf eða astmalyf skaltu hafa þau með þér og • 
einnig lista yfir önnur lyf sem þú ert að taka.

Mikilvægt er að þú látir vita ef þú ert með ofnæmi fyrir einhverjum lyfjum • 
eða öðru.

Ef þörf krefur er tekin af þér lungnamynd, hjartalínurit og blóðsýni.• 

Flestir leggjast inn daginn sem aðgerðin er gerð. Kvöldið fyrir aðgerð ferð • 
þú í sturtu heima og notar sótthreinsandi sápu sem þú færð frá spítalanum. 
Þú þarft að fara í hrein föt fyrir svefninn. Þetta er síðan endurtekið að 
morgni aðgerðardagsins á sjúkrahúsinu. Tilgangurinn er að fjarlægja eins 
mikið af húðbakteríum og hægt er.

Þú þarft að fasta frá miðnætti kvöldið fyrir aðgerðina og mátt ekki borða, • 
drekka eða reykja fram að aðgerðinni. Þetta er afar nauðsynlegt til að auka 
öryggi þitt í svæfingunni.

Á sjúkrahúsinu stendur sjúklingum til boða þjónusta félagsráðgjafa, presta • 
og sálfræðinga.

Aðgerðardagurinn

Þú ferð aftur í sturtu og færð hrein föt. Skyrtan sem þú færð þarf að vera • 
hneppt að aftan.

Lífsmörk eru mæld (blóðþrýstingur, hiti og púls).• 

Þú þarft að taka af þér naglalakk, varalit, hárspennur, úr, skartgripi, gler-• 
augu og linsur. Þú skalt líka biðja hjúkrunarfræðing eða sjúkraliða að 
geyma verðmæti í læstri hirslu.

Þú færð lyf í töfluformi með einum vatnssopa u.þ.b. hálftíma áður en þú • 
ferð af legudeildinni. Það er meðal annars til að draga úr kvíða. Þú þarft að 
halda kyrru fyrir í rúminu eftir að þú tekur lyfið.

Ef þú ert með gervitennur færðu merkt box og þær verða teknar úr þér á • 
skurðstofunni ef þörf krefur. Þú færð þær svo aftur að aðgerð lokinni.

Þú ert sótt(ur) á legudeildina og á svæfingadeildinni tekur á móti þér sá • 
læknir og/eða hjúkrunarfræðingur sem sér um svæfinguna og fylgist með 
þér meðan á aðgerðinni stendur.

Eftir aðgerðina ferðu á vöknunardeild þar sem fylgst er náið með hjart-• 
slætti, blóðþrýstingi og öndun.

Verkjalyf eru gefin eftir þörfum.• 

Þegar þú ert vöknuð/vaknaður ferðu aftur á legudeildina B-6.• 

Þú færð að drekka þegar þú vaknar eftir aðgerðina og síðar um daginn að • 
borða.

Ef um brjósklosaðgerð á mjóbaki er að ræða, er mikilvægt að liggja flöt/• 
flatur og sitja lítið.

Þegar þú snýrð þér er mikilvægt að beygja hné og velta sér á hliðina • 
eins og drumbur. Þegar þú liggur á bakinu er gott að hafa kodda undir 
hnésbótum og þegar þú liggur á hliðinni skaltu hafa kodda milli fótanna.

Þú færð aðstoð við að fara á salerni fyrst eftir aðgerðina. Smátt og smátt • 
ferðu að hreyfa þig meira. Ráðlegt er að fara oft fram úr en vera ekki lengi 
í hvert skipti.

Fylgjast þarf með hvort þvaglát eru eðlileg.• 

Daginn eftir aðgerð

Útskrift er daginn eftir aðgerðina ef allt gengur eðlilega.• 

Sérfræðingur kemur og útskrifar þig og þú færð lyfseðil ef þörf krefur og ef • 
þú þarft vottorð þá er gott að minnast á það þá.

Umbúðir eru fjarlægðar. Flestir eru með sauma sem eyðast sjálfkrafa en • 
annars eru saumar fjarlægðir eftir 10 daga.

Þú mátt fara í sturtu daginn eftir aðgerðina.• 

Sjúkraþjálfari kemur til þín og gefur þér leiðbeiningar.• 

Hjúkrunarfræðingur kemur til þín og gefur þér leiðbeiningar. • 

Ef upp koma bráð vandamál eftir að heim er komið skaltu hringja beint á deildina eða í 
skiptiborð Landspítala og fá samband við lækni eða hjúkrunarfræðing á deild B-6

Gangi þér vel

Starfsfólk deildar B-6

Símanúmer:

Landspítali - Skiptiborð sólarhringsþjónusta 
sími: 543-1000 
Heila- og taugaskurðdeild 
beinn sími: 543-7600

Vinsamlegast athugið að sjúkrahúsið getur ekki borið ábyrgð á peningum eða öðrum verðmætum svo sem 
símum, tölvum o.fl. sem sjúklingar eða aðstandendur hafa meðferðis.

Athygli skal vakin á því að starfsfólk og nemendur sjúkrahússins eru bundin þagnarskyldu og mega því ekki 
ræða við þig eða aðra um málefni sjúklinga á deildinni. Við viljum vinsamlegast biðja þig og aðstandendur þína 
að ræða ekki það sem þið kunnið að verða vitni að eða heyra um aðra sjúklinga  
á deildinni.

Landspítalinn er kennsluspítali og nemendur í heilbrigðisfræðum og tengdum greinum stunda hluta af námi 
sínu á spítalanum. Nemendur fylgjast með og taka þátt í daglegri meðferð sjúklinga og eru alltaf á ábyrgð og 
undir handleiðslu leiðbeinenda sinna.

LANDSPÍTALI - SKURÐLÆKNINGASVIÐ





Útgefandi: Landspítali skurðlækningasvið

Heila-og taugaskurðdeild B-6

Maí 2008

Höfundur: 

Dröfn Ágústsdóttir og María Tómasdóttir hjúkrunarfræðingar

Ábyrgðarmaður: 

Bjarnveig Pálsdóttir deildarstjóri

Ráðgjöf: 

Ingvar Hákon Ólafsson sérfræðilæknir og Bjarnveig Pálsdóttir

Hönnun:

Kynningarmál LSH/ÁJC

SKURÐLÆKNINGASVIÐ


